
 

 

KA ADLAW SA 
PAG-AMPO 
  

Ang Tawag Sa Pag-ampo Sa Tulo Ka Mga Manolunda  
 

ADLAW 1 — ANG KAMADALIAN SA PAG-AMPO  
 
“Unsa pa kaha ang inyong Amahan sa langit! Ihatag gayod niya ang Espiritu Santo ngadto sa mga mangayo kaniya!” 
– Lucas 11:13 

Usa Ka Makapasagmuyo Nga Tahas 

Ang populasyon sa kalibutan naglugapak. Ang kinabag-ohan nga mga numero sa populasyon 
nagapakita nga ang atong kalibutan may 7.8 ka bilyon nga katawhan nga nagtampusisok ibabaw ning 
nagatuyok nga globo nga ginganlag yuta samtang kini nag-ambilay ngadto sa kawanangan sa kakusgon 
nga 67,000 milyas kada oras. Sa may gibanabana nga 385,000 nga mga masusong bata mangatawo 
matag adlaw, o 140 ka milyon matag tuig, kita natingala unsaon nato sa paglukop ning kalibutana sa 
maayong balita ug sa dili-dugay nga pagbalik ni Cristo. Matag tuig hapit mas kapito ka pilo nga katawhan 
ang nangatawo kay sa mga membro karon sa Seventh-day Adventist Church. 

O isipa ang hagit sa laing paagi. Ang mga siyudad sa kalibutan paspas nga nagatubo. Porlomenos may 
548 ka mga siyudad nga may populasyon nga usa ka milyon o kapin pa. Daghan ning syudara anaa sa 
mga nasud diin may diyutay lang nga mga Adventista. Ang makapasagmuyo nga tahas sa paglukop ning 
kalibutana sa mga mensahe sa tulo ka mga manolunda nagtikadaku atubangan kanato. Minilyon ang 
nangamatay nga walay Cristo ug walay kahibalo sa maayong balita sa kaluwasan ug sa paglaum sa 
Iyang ikaduhang pag-anhi. Ang tahas atubangan kanato usahay daw imposeble—ug kihanglan kini 
mohatud kanato sa pagpiko sa atong mga tuhod sa matim-os nga pag-ampo. 

Pinaagi sa Gahum sa Balaang Espiritu 

Walay kantidad sa tawhanong pangabudlay ang igo sa paglukop sa kalibutan alang kang Cristo. Mga 
tawhanong plano walay gahum gawas kon sila gamhan sa Balaang Espiritu. Lamang pinaagi sa gahum 
sa Balaang Espiritu malukop kining kalibutana sa mga mensahe sa kataposang-panahon gikan sa langit. 
Lamang pinaagi sa gahum sa Balaang Espiritu maabot ang wala-pa-masud nga mga nasud kay dili-
ganahan sa maayong balita. Lamang pinaagi sa gahum sa Balaang Espiritu maabot ang atong mga 
kumunidad. Ug labing maayong balita mao nga ang Dios nagalihok nang daan niini nga mga “malisud 
sudlon” nga dapit. Siya nagadapit kanato sa pagpangita Kaniya alang sa gahum sa pagtapos sa tahas 
atubangan kanato. 

Unsa Pa Kaha 

Si Jesus nag-ingon, “Kon kamong mga tawo nga daotan makahibalong mohatag sa maayong mga 
butang ngadto sa inyong mga anak, unsa pa kaha ang inyong Amahan sa langit! Ihatag gayod niya ang 
Espiritu Santo ngadto sa mga mangayo kaniya” (Lucas 11:13). Diparaha ang pagpahayag nga “unsa pa 
kaha” niining tekstoha. Buot ni Jesus buhaton og labaw pa alang kanato sa personal ug labaw pa alang 
sa Iyang iglesia kay sa atong mahunahunaan. Siya nag-awhag kanato sa pagpangayo alang sa Balaang 
Espiritu, sa pagpangalyupo alang sa Espiritu, sa pagpangita sa panalangin sa Espiritu uban sa atong bug-
os nga kasingkasing—dili tungod kay Siya dili-mawilihon sa paghatag niini apan tungod kay kita dili 

 andam sa pagdawat niini. Samtang sugdan nato kining napulo ka mga adlaw ning tuiga, dunganon nato 

sa pag-angkon kining saara. 

“Ang saad sa Balaang Espiritu dili limitado ngadto sa bisan unsang edad o kaliwatan. Si Cristo nagdiklara 
nga ang diosnong impluwensya sa Iyang Espiritu kinahanglan mag-uban sa Iyang mga sumusunod 
ngadto sa kataposan. Gikan sa Adlaw sa Pentecostes ngadto sa panahon karon, ang Maglilipay gipadala 
ngadto sa tanan nga nanagtugyan sa ilang kaugalingon sa bug-os ngadto sa Ginoo ug sa Iyang serbisyo” 
(The Acts of the Apostles, p. 49). 

Magdungan kita sa pag-ampo. 

Panahon sa Pag-ampo (30–45 Minutos) 
Mga Testimonyas sa Napulo Ka Adlaw Sa Pag-ampo 2021 
“Ako mapasinalamaton sa Napulo ka Adlaw sa Pag-ampo. Gibati ko ang daw kalayo nga nagdagkot kanako pag-
usab sulod kanako. Ako naggugol og mas daghang panahon sa Biblia ug sa Ginoo. . . . Nagpasalamat ko ug 
nagdayeg sa Dios sa pag-abli sa akong mga mata, sa akong kasingkasing, ug sa akong alimpatakan sa pagdawat sa 
bug-os ni Jesus ug sa Balaang Espiritu sa akong kinabuhi.” (Constance) 
 
Usa Ka Gamahanang Saad 
“’ Ug buot ko nga mahibaloan ninyo nga kon ang duha kaninyo dinhi sa kalibotan magkauyon bahin sa bisan unsa 
nga inyong pangayoon pinaagi sa pag-ampo, buhaton kana alang kaninyo sa akong Amahan sa langit’ (Mateo 
18:19,20). ‘Pangayo Kanako, ug Ako magatubag sa inyong mga hangyo.’ Ang saad nga gihimo sa kondisyon nga ang 
hiniusa nga mga pag-ampo sa iglesia ginatanyag, ug sa pagtubag niini nga mga pag-ampo mahimong may 
gidahom nga gahum nga mas daku pa kay sa niana nga nagagikan ingon nga tubag sa pribadong pag-ampo. 
Ang gahum nga gihatag mamahimong kaangay sa kahiusa sa mga membro ug sa ilang gugma alang sa Dios 
ug alang sa usag usa.” (Ellen G. White, Manuscript Releases, vol. 9, p. 303). 
 
Tanang grupo sa pag-ampo may lahi-lahi nga mga paagi sa pag-ampo sa dungan. Atong giawhag kamo sa 
paggugol sa sunod nga 30-45 nga minutos diha sa hiniusang pag-ampo, sa bisan unsang paagi ang Balaang 
Espiritu nagagiya. Sa ilalum mao ang pipila ka mga sulondan sa pag-ampo pinaagi sa Kasulatan. Mahimong 
mag-ampo ka pinaagi usab sa ubang mga teksto. Tan-awa ang Giya sa Pangulo alang laing mga ideya sa 
pag-ampo.  

Pag-ampo sa Pulong sa Dios – Lucas 11:13 

“Unsa pa kaha ang inyong Amahan sa langit! Ihatag gayod niya ang Espiritu Santo ngadto sa mga mangayo kaniya!”   
 
“Unsa Pa Kaha” 
Oh Dios, maayo Ikaw. Tinguha Mo ang akong kaayohan, labaw pa kay sa bisan pa sa labing mahigugmaong 
ginikanan. Nakaila Ka kanako sa labing sulod sa akong pagkatawo ug kasingkasing, ug Ikaw lamang ang makasabot 
unsaon sa pagpahibalik, pag-ayo, ug pag-usab kanako. 
 
“Ang Balaang Espiritu” 
Oh Jesus, salamat sa saad sa Balaang Espiritu. Siya nagadala sa mga panalangin sa Dios sa among mga kinabuhi. 
Siya nagahimaya Kanimo sa among mga kasingkasing. Siya nagahatag sa mga benepisyo sa kaluwasan nga Imong 
gihimo didto sa Calbaryo sa among mga kinabuhi. Salamat niini nga gasa! 
 
“Nga Nagapangayo Kaniya” 

 Amahan, angkonon ko ang saad sa Lucas 11:13 karon. Kada adlaw malipayon ako nga maghangyo Kanimo sa 

pagpuno sa akong kinabuhi sa gasa, sa presensya, ug sa gahum sa Balaang Espiritu. Intawon hawani ang akong 
kinabuhi sa mga butang nga nagababag sa hingpit nga pagtugyan Kanimo. Bautismohi ako ug ang akong iglesia sa 
Balaang Espiritu aron kami makahimaya kang Jesus diha sa kalibutan nga nanginahanglan Kanimo. 

Dugang Pa Nga Mga Sugyot Sa Pag-ampo 

Pasalamat ug Pagdayeg: Pasalamati ang tino nga mga panalangin ug himayaa ang Dios sa Iyang pagkamaayo. 
Pagkompisal: Paggahin og pipila ka mga minuto alang sa pribadong pagkompisal ug pasalamati ang Dios sa Iyang 
pagpasaylo. 
Giya: Hangyoa ang Dios sa paghatag og kaalam alang sa mga hagit karon ug mga desisyon. 
Atong Iglesia: Pray for regional and world church needs (see separate sheet with requests). 
Atong mga Hangyo: Iampo ang mga panginahanglan sa mga membro sa iglesia karon, panimalay, ug mga 
silingan.  
Pamati ug Responde: Paggahin og panahon sa pagpamati sa tingog sa Dios ug responde diha sa pagdayeg o pag-
awit. 

Mga Sinugyot nga Awit 

SDA Hymnal:  Spirit of the Living God (#672); Sweet, Sweet Spirit (#262); Fill My Cup, Lord (#493); Sweet Hour of 
Prayer (#478); Come, Holy Spirit (#269).  
 


